
ЗА ПРИМЕНА НА РЕГИОНАЛНАТА КОНВЕНЦИЈА ЗА 
ПАН-ЕВРО-МЕДИТЕРАНСКИ ПРЕФЕРЕНЦИЈАЛНИ ПРАВИЛА НА ПОТЕКЛО 
ОД 1 ЈАНУАРИ 2025 ДО 31 ДЕКЕМВРИ 2025 ГОДИНА
Целта на овој прирачник е појаснување на начинот и постапката при примена на Регионалната конвенција за пан-евро-медитерански преференцијални правила за потекло врз основа на законската регулатива во Република Северна Македонија и меѓународните Договори за слободна трговија со партнер земјите и тоа: земјите членки на Европската Унија, земјите членки на ЕФТА Договорот, членките на ЦЕФТА Договорот, Турција и Украина.
I. Употребени поими

Поимите кои се користат во овoј прирачник го имаат следното значење:

· ХС: Хармонизиран систем за опис и кодирање на стоката (ХС), е меѓународен систем за распоредување на стоките развиен од Светската царинска организација (СЦО);
· Конвенција: Регионална конвенција за преференцијални пан-евро-медитерански правила за потекло (Конвенцијата);

· ДС: Договорни страни на Конвенцијата: ЕУ, државите на ЕФТА (Швајцарија, Норвешка, Исланд и Лихтенштајн), Фарските Острови, учесниците во процесот на Барселона (Алжир, Египет, Израел, Јордан, Либан, Мароко, Палестина
, Сирија, Тунис и Турција), учесниците во Процесот за стабилизација и асоцијација на ЕУ (Албанија, Босна и Херцеговина, Република Северна Македонија, Црна Гора, Србија и Косово*), Република Молдавија, Грузија, Украина;
· Заеднички комитет: Заеднички комитет формиран со Конвенцијата;
· Правила од 2012 година: правилата во Додаток 1 од Конвенцијата во нејзината верзија објавена во ЕУ OJ L54 од 26-ти февруари 2013 година (Службен весник на РМ број 66/12);
· Правила од 2023 година: правилата во Додаток 1 од Конвенцијата во неговата верзија изменета со Одлуката бр. 1/2023 на Мешовитиот комитет и објавена во ЕУ OJ L 2024/390 од 19-ти февруари 2024 година (Службен весник на РСМ број 261/24);
· Стари ПЕМ протоколи: Билатерални протоколи што се применуваат помеѓу ДС што ги содржат правилата за потекло што и претходат на Конвенцијата објавени во ЕУ OJ L54 од 26-ти февруари 2013 година (Службен весник на РМ број 66/12).
· Преодни правила за потекло: збир на правила за потекло што се применуваат на билатерална основа помеѓу неколку ДС, паралелно со правилата од 2012 година, во очекување на усвојувањето и влегувањето во сила на правилата од 2023 година.
II. Регионaлна ПЕМ Конвенција и преодни одредби за нејзина примена
Конвенцијата е применлива, по пат на упатување на неа, со одредби вклучени во Протоколите за потекло на релевантните билатерални договори на Договорните страни.

Кумулацијата на потеклото е возможна само доколку се применуваат идентични правила за потекло помеѓу земјите кои се вклучени во кумулацијата за потекло, што на бизнис заедницата и овозможува набавка на репроматеријали за производство од земјите во ПЕМ зоната и извоз на готовиот производ како производ со преференцијално потекло во друга земја од ПЕМ зоната. Моментално, можностите за кумулација во областа на ПЕМ зоната се засноваат на мрежа на договори меѓу договорните страни кои обезбедуваат примена на идентични правила за потекло, а тоа се постоечките правила од Конвенцијата (правилата од 2012 година), како и билатералните ПЕМ протоколи за правилата за потекло кои и претходат на Конвенцијата, а кои се сметаат за идентични.
Паралелно, алтернативните правила за потекло (преодните правила за потекло) се применливи заедно со правилата од 2012 година. Овие правила стапија на сила од 1-ви септември 2021 година на билатерална основа помеѓу неколку Договорни страни, во очекување на стапувањето во сила на правилата од 2023 година. Примената на преодните правила за потекло паралелно со правилата од 2012 година создаде две карактеристични зони на кумулација.
Конвенцијата беше изменета со Одлуката бр. 1/2023 на Мешовитиот комитет од 7-ми декември 2023 година
, заменувајќи ги правилата од 2012 година со правилата од 2023 година. Оваа измена влегува во сила на 1-ви јануари 2025 година во однос на сите Договорни страни.
Ефективната примена помеѓу ДС на правилата од 2023 година е условена со воведување на упатување кон Конвенцијата како што е последно изменето и објавено во нивните билатерални договори (динамична врска). Во очекување на ажурирањето на билатералните договори помеѓу неколку ДС со повикување на Конвенцијата, важечките правила за потекло меѓу тие ДС ќе бидат правилата содржани во нивните билатерални протоколи (правилата од 2012 година или старите ПЕМ протоколи).
Почнувајќи од 1-ви јануари 2025 година, некои ДС ќе ги применуваат правилата од 2023 година, додека други сè уште ќе ги применуваат правилата од 2012 година или старите ПЕМ протоколи, со потенцијални промени на можностите за дијагонална кумулација што ќе влијаат на трговските текови во областа на ПЕМ.
Онаму каде што транзицијата кон правилата од 2023 година не е истовремена за сите ДС, треба да се избегнува колку што е можно повеќе бидејќи тоа ќе доведе до понеповолна ситуација од претходната законска рамка. Затоа, преодните одредби во врска со примената на Конвенцијата се воведуваат за период од една година, од 1-ви јануари 2025 година до 31-ви декември 2025 година.
Главниот делокруг на преодните одредби е да се задржат правилата од 2012 година кои се применуваат паралелно со правилата од 2023 година помеѓу ДС за кои стапуваат на сила правилата од 2023 година. Ова ќе обезбеди зачувување на трговските текови врз основа на можностите за кумулација што постојат пред 1-ви јануари 2025 година. Економските оператори имаат можност да изберат помеѓу двете важечки групи правила, врз основа на нивните синџири на снабдување.
Преодните одредби го обезбедуваат и принципот на пропустливост помеѓу двете групи на правила за потекло. Ова значи дека стоката што се смета за стока со потекло во смисла на правилата од 2012 година, исто така, може да се смета за стока со потекло во смисла на правилата од 2023 година за целите на кумулација, под услов да се исполнети одредени услови.
Овој нов контекст ја зачувува флексибилноста за економските оператори како што е во праксата воспоставена со примената паралелно на преодните правила за потекло со правилата од 2012 година од 1-ви септември 2021 година.
Предвидениот скалест процес на имплементација на правилата од 2023 година и преодните одредби доведуваат до три различни статуси помеѓу ДС во текот на 2025 година. Треба да се забележи дека ДС може да биде под неколку различни статуси во зависност од содржината на билатералниот протокол со неговите различни партнери на ПЕМ.
III. Статус на Договорните страни во ПЕМ зоната
Врз основа на динамиката на имплементација на Одлуките на Заедничкиот комитет во домашното законодавство на секоја договорна страна, во периодот од 1-ви јануари 2025 до 31-ви декември 2025 година, дефинирани се неколку статуси на ДС и тоа:

·      Статус CR: Договорните страни меѓусебно ги применуваат правилата од 2023 година и преодните одредби. Овој статус им дава можност на извозниците да избираат помеѓу правилата од 2012 година и правилата од 2023 година кои ќе имаат корист од можностите за кумулација според секоја група правила. Исто така, овозможува пропустливост помеѓу двете групи правила.
·      Сатус R: Договорните страни меѓусебно ги применуваат правилата од 2023 година без преодните одредби. Овој статус ги претставува оние ДС кои ги ажурирале своите билатерални протоколи со динамична врска со Конвенцијата, но сè уште не ги финализирале домашните процедури за одобрување на преодните одредби. Под овој статус се применуваат правилата од 2023 година, а дијагоналната кумулација ќе биде можна само врз основа на правилата од 2023 година. Можностите за кумулација според правилата од 2023 година се очекува да се прошират во текот на 2025 година.
·     Статус C: Договорните страни меѓусебно ги применуваат правилата од 2012 година или старите ПЕМ протоколи. Овој статус ги претставува оние ДС кои сè уште ги применуваат правилата од 2012 година или старите ПЕМ протоколи според нивните постоечки билатерални протоколи кои сè уште не се ажурирани со динамична врска. Дијагоналната кумулација ќе биде можна само врз основа на правилата од 2012 година.

IV.  Преодни одредби воведени со Одлука бр. 2/2024 (Службен весник на РСМ број 278/2024)
Преодните одредби ќе бидат применливи за ДС кои ги применуваат правилата од 2023 година и ја имаат ратификувано Одлуката бр. 2/2024 на Заедничкиот комитет. Овие одредби ќе го минимизираат нарушувањето на кумулацијата помеѓу ДС па оние ДС кои сè уште не ги усогласиле своите билатерални протоколи ќе имаат индиректна корист со тоа што ќе ги задржат трговските текови.
„Член 42 (1)
Преодни одредби

Додатокот I на Конвенцијата објавена во Службен весник на ЕУ L 54/4 од 26.02.2013 година ќе се применува помеѓу договорните страни на Конвенцијата до 31 декември 2025 година истовремено со овој Додаток.
Првиот став гарантира дека правилата од 2012 година ќе продолжат да се применуваат уште една година, паралелно со правилата од 2023 година кои ќе стапат на сила на 1-ви јануари 2025 година. 
Оваа одредба повлекува дека две групи правила, кои ќе создадат две посебни зони за кумулација, ќе бидат применливи од 1-ви јануари 2025 година до 31-ви декември 2025 година.
Пример: 

Страната А и Страната Б ги применуваат една со друга и двата сета на правила - статус CR 

Страната Д применува само правила од 2023 година со страните А и Б -Статус R

 Страната Е ги применува само правилата од 2012 година со страните А и Б -статус C

 Можна е дијагонална кумулација помеѓу А, Б и Д врз основа на правилата од 2023 година. 

Можна е дијагонална кумулација помеѓу А, Б и Е врз основа на правилата од 2012 година.
„Член 42 (2)
Преодни одредби

2. Доказите за потекло издадени или изработени пред 1 јануари 2025 година во согласност со правилата за опционална примена на Конвенцијата во исчекување на склучување и влегување во сила на измените на Конвенцијата (Преодни правила за потекло) и поднесени по овој датум, во рок од нивната важност, ќе бидат прифатени за преференцијален третман при увоз на стока која на 1 јануари 2025 година е или во транзитна постапка или ставена под посебна постапка под царинска  контрола. Таа стока може да се користи за кумулација согласно предвиденото во член 7.

Оваа одредба гарантира дека стоката во транзит или складирање, со валиден доказ за потекло издаден или изготвен во согласност со преодните правила за потекло, нема да го изгуби статусот на потекло и преференцијалниот третман кога ќе стигнат до својата дестинација, по 1-ви јануари 2025 година.
Обезбедува доказите за потекло издадени или изготвени во 2024 година во рамките на Преодните правила за потекло да бидат прифатени за преференцијален третман во 2025 година, во рамките на нивниот рок на важност. Рокот на важност на овие докази за потекло е десет месеци од датумот на издавање.
Стоката покриена со докази за потекло издадени или изработени во согласност со Преодните правила за потекло во 2024 година може да се користат за кумулирање според правилата од 2023 година.
Примери на докази за потекло издадени или изработени според Преодните правила за потекло:

Пример:
Страната А и Страната Б меѓусебно ги применуваат Преодните правила за потекло пред 1-ви јануари 2025 година и правилата од 2023 година по 1-ви јануари 2025 година. 

Страната А и Страната Б ги применуваат правилата од 2023 година со страната Д по 1-ви јануари 2025 година.  

Страната Б исто така ја применува Одлуката 2/2024 со страна Д. 
Страната А може да биде во статус R или CR, но Страната Б и Страната Д мора да бидат во статус CR за да можат да ги применуваат преодните одредби. 
Страната А извезува во Страната Б на 23-ти декември 2024 година стока покриена со доказ за потекло издаден или направен во согласност со Преодните правила за потекло. Стоката е увезена во страната Б на 5-ти јануари 2025 година. Преференцијалниот третман се доделува во моментот на увозот. Понатаму, Страната Б може да ги користи тие стоки за кумулација со страната Д според правилата од 2023 година. 
„Член 42 (3)

Преодни одредби

3. Во случаи на задоцнето приложување на докази за потекло издадени или изработени пред 1 јануари 2025 година во согласност со преодните правила за потекло, за стоката од став 2 на овој член се применува член 23 (2) и (3).

Оваа одредба гарантира дека во случај на задоцнето презентирање, доказите за потекло издадени или изработени во согласност со Преодните правила за потекло нема да бидат отфрлени доколку се исполнети условите од член 23, како што се:
· неподнесувањето на овие документи пред истекот на крајниот рок е предизвикано од исклучителни околности; или 
· производите опфатени со документот за потекло се доставени до царинските органи на страната увозник пред истекот на рокот на важноста на документот за потекло.
Исклучителните околности во овој контекст се однесуваат на ретки случаи кои се надвор од контрола на увозникот или нивниот претставник и не ја загрозуваат способноста на царинските органи да го потврдат потеклото на стоката (како што се природни катастрофи или други случаи на виша сила).
„Член 42 (4)

Преодни одредби

4. Доказите за потекло издадени или изработени во согласност со Додаток I на Конвенцијата објавени во Службен весник на ЕУ L 54/4 од 26 февруари 2013 година или издадени во согласност со правилата за потекло содржани во Протоколите што и претходат на Конвенцијата пред датумот на влегување во сила на измените на билатералните протоколи меѓу договорните страни за вклучување на упатувањето на Конвенцијата согласно последните измени и поднесени по тој датум, во рамки на нивниот рок на важност, ќе бидат прифатени за преференцијален третман при увоз, за стока која на тој датум е или во транзитна постапка или ставена во посебна постапка под царинска контрола. Во случај на задоцнето приложување на таквите докази, се применува член 23 (2) и (3). 

Оваа одредба гарантира дека стоката во транзит или складирање, со валиден доказ за потекло издаден или изготвен според правилата од 2012 година или старите ПЕМ протоколи нема да го изгубат статусот на потекло и преференцијалниот третман кога ќе стигнат до својата дестинација по датумот на влез во сила на динамичната врска со Конвенцијата.
Обезбедува доказите за потекло издадени или изработени во согласност со правилата од 2012 година, или старите ПЕМ протоколи, да бидат прифатени за преференцијален третман по датумот на влегување во сила на динамичната врска, во рамките на нивниот рок на важност. Рокот на важност на овие докази за потекло е четири месеци од датумот на издавање. 
Пример: 
Страната А и Страната Б по 1-ви јануари 2025 година сè уште го применуваат стариот ПЕМ протокол - статус C. 

Билатералниот протокол помеѓу А и Б што ја содржи динамичката врска стапува на сила на 1-ви март 2025 година што ги прави важечки правилата од 2023 година меѓу А и Б, од тој датум. 

Страната А издава доказ за потекло во согласност со стариот ПЕМ протокол на 15-ти февруари 2025 година. Стоките опфатени со овој доказ за потекло се увезени во Страната Б на 10-ти мај 2025 година. Преференцијалниот третман се доделува при увозот.
Во случај на задоцнето презентирање се применуваат условите од член 23 кој предвидува дека доказот за потекло нема да се отфрли доколку:
· неподнесувањето на овие документи пред истекот на крајниот рок е предизвикано од исклучителни околности; или 

· производите опфатени со документот за потекло се доставени до царинските органи на страната увозник пред истекот на рокот на важноста на документот за потекло.

Исклучителните околности во овој контекст се однесуваат на ретки случаи кои се надвор од контрола на увозникот или нивниот претставник и не ја загрозуваат способноста на царинските органи да го потврдат потеклото на стоката (како што се природни катастрофи или други случаи на виша сила).
„Член 42 (5)

Преодни одредби
5. Доказите за потекло издадени или изработени пред 1-ви јануари 2026 година во согласност со став 1 или во согласност со правилата за потекло содржани во Протоколите што ѝ претходат на Конвенцијата доставени по тој датум во рамки на нивниот рок на важност, ќе бидат прифатени за преференцијален третман при увоз, за стока која на 1-ви јануари 2026 година е или во транзитна постапка или ставени во посебна постапка под царинска контрола. Во случај на задоцнето приложување на таквите докази, се применува член 23 (2) и (3).

Оваа одредба гарантира дека стоката во транзит или складирање, со валиден доказ за потекло издаден или изготвен според правилата од 2012 година или старите ПЕМ протоколи во текот на 2025 година, нема да го изгубат статусот на потекло и преференцијалниот третман кога ќе стигнат до својата дестинација по 1-ви јануари 2026 година.
Обезбедува доказите за потекло издадени или изработени во согласност со правилата од 2012 година, или старите ПЕМ протоколи, да бидат прифатени со преференцијален третман по 1-ви јануари 2026 година, во рамките на нивниот рок на важност. Рокот на важност на овие докази за потекло е четири месеци од датумот на издавање.
Пример: 

Страната А и Страната Б сè уште го применуваат стариот ПЕМ протокол по 1-ви јануари 2025 година - статус C. 
или 
Страната А и страната Б ги применуваат правилата од 2012 година и правилата од 2023 година во 2025 година - статус CR. 

Страната А издава доказ за потекло во согласност со стариот ПЕМ протокол/правилата од 2012 на 15-ти декември 2025 година. Стоката опфатена со овој доказ за потекло е увезена во Страната Б на 10-ти февруари 2026 година. Преференцијалниот третман се доделува во моментот увозот.
Во случај на задоцнето презентирање се применуваат условите од член 23 кој предвидува дека доказот за потекло нема да се отфрли доколку:
· неподнесувањето на овие документи пред истекот на крајниот рок е предизвикано од исклучителни околности; или 

· производите опфатени со документот за потекло се доставени до царинските органи на страната увозник пред истекот на рокот на важноста на документот за потекло.

Исклучителните околности во овој контекст се однесуваат на ретки случаи кои се надвор од контрола на увозникот или нивниот претставник и не ја загрозуваат способноста на царинските органи да го потврдат потеклото на стоката (како што се природни катастрофи или други случаи на виша сила).
„Член 42 (6)

Преодни одредби
6. Член 33 (2), член 34 и каде што е применливо, член 35 се применуваат за цели на проверка и на доказите за потекло издадени или изработени во согласност со преодните правила за потекло и доказите за потекло издадени или изработени според Протоколите што ѝ претходат на Конвенцијата применливи пред 1 јануари 2025 година.
Оваа одредба ја проширува рамката за заемна административна помош на правилата од 2023 година поврзани со верификацијата, за да се применуваат во 2025 година и за оние докази за потекло издадени во рамките на Преодните правила за потекло и старите ПЕМ протоколи.
„Член 42 (7)

Преодни одредби

7. Член 33 (2) и член 34 се применуваат за цели на проверка и доколку барањето за проверка е поднесено по 1-ви јануари 2026 година или по датумот на влегување во сила на измената на билатералните протоколи меѓу договорните страни за да се вклучи повикување на Конвенцијата согласно последните измени, за докази за потекло издадени или изработени во согласност со Додаток I на Конвенцијата објавен во Службен весник на ЕУ L 54/4 од 26-ти февруари 2013 година и Протоколите што  ѝ претходат на Конвенцијата.

Оваа одредба ја проширува рамката за заемна административна помош на правилата од 2023 година поврзани со барањата за верификација, за да се применуваат во 2026 година и за оние докази за потекло издадени или направени во рамките на правилата од 2012 година и старите ПЕМ протоколи.
„Член 42 (8)

Преодни одредби

8. Договорните страни, преку Европската комисија ќе се известуваат меѓусебно на секои четири месеци за состојбата на ажурирање на нивните билатерални протоколи за вклучување на упатувањето кон Конвенцијата согласно последните измени и за преземените мерки за обезбедување дека правилата од Конвенцијата изменета со Одлука бр. 1/2023 на Заедничкиот комитет, ефективно да се применуваат од 1-ви јануари 2026 година.

Оваа одредба ги охрабрува сите ДС да ги финализираат внатрешните процедури, така што само правилата од 2023 година ќе бидат применливи за сите ДС од 1-ви јануари 2026 година. Покрај тоа, таа гарантира дека можностите за кумулација во Известувањето на Комисијата остануваат ажурирани во текот на 2025 година. 
„Член 42 (9)

Преодни одредби

9. Уверенијата за движење ЕУР.1 издадени во согласност со овој Додаток, во рубрика 7 вклучуваат изјава на англиски јазик „'REVISED RULES “. Оваа изјава се додава и на крајот од текстот на изјавата за потекло направена во согласност со овој Додаток. Изјавата ќе биде вклучена во доказите за потекло до 31-ви декември 2025 година.
Со цел да се направи разлика помеѓу два групи правила, доказите за потекло издадени или изработени според правилата од 2023 година треба да ја вклучуваат изјавата на англиски јазик „'REVISED RULES “ до 31-ви декември 2025 година. Од 1-ви јануари 2026 година, правилата од 2012 година повеќе нема да се применуваат паралелно со правилата од 2023 година. Затоа, од тој датум оваа изјава повеќе нема да биде потребна. Сепак, доказите за потекло вклучувајќи ја оваа изјава по 1-ви јануари 2026 година не треба да се отфрлаат.
Доказите за потекло издадени или изработени во 2025 година, што ја содржат по грешка изјавата „TRANSITIONAL RULES “ наместо „REVISED RULES “ не треба да се отфрлаат.
Забелешка: 

Изјавата „'REVISED RULES “ треба да биде вклучена само во доказите за потекло издадени или направени за стоки извезени во ДС со кои се применува Одлуката 1/2024 (статус CR), а не за стоки извезени во ДС со кои се применуваат само правилата од 2023 година (R статус). Сепак, доказите за потекло, што по грешка ја содржат изјавата „'REVISED RULES “ не треба да се отфрлаат при увоз во ДС што не ја применува Одлука 2/2024 во тоа време.  
Примери на докази за потекло издадени или изработени според правилата од 2023 година:

„Член 8 (1а)

„1а. Кумулацијата предвидена во член 7 може да се примени за стока распоредена во глава 1, 3, 16 (за преработени рибни производи) и 25 до 97 од Хармонизираниот систем што добила статус на потекло со примена на правилата за потекло според член 42 (1) и соодветните одредби од Додаток II, како и со примена на правилата за потекло наведени во Протоколите во врска со дефиницијата на концептот „производи со потекло“ и начините на административна соработка што ѝ претходат на Конвенцијата, под услов материјалите и производите да потекнуваат од договорните страни со кои е можна кумулација, како што е наведено во „Известувањето на Комисијата за примена на Регионалната конвенција за паневро-медитерански преференцијални правила за потекло или протоколите за правилата за потекло кои предвидуваат дијагонална кумулација помеѓу договорните страни на оваа Конвенција“, согласно последната објава во Службениот весник на Европската унија.

Овој став се применува за периодот предвиден во член 31 (1) за стока опфатена со доказите за потекло наведени во член 42 (4) и (5).“

Оваа одредба дозволува пропустливост помеѓу правилата од 2012 година и правилата од 2023 година (само од правилата од 2012 кон правилата од 2023 година) кога станува збор за кумулација. Ова значи дека одредбите за кумулација од правилата од 2023 година може да се применуваат и на производите според правилата од 2012 година во оние случаи кога производите ги исполнуваат условите од  двата сета правила.
Бидејќи правилата за потекло предвидени со правилата од 2012 година се генерално порестриктивни од правилата од 2023 година, со некои исклучоци, стоката што ги исполнува условите според правилата од 2012 година би можела да се квалификуваат како стока со потекло според правилата од 2023 година.
Пропустливост значи дека потеклото на финалниот производ може да се стекне според правилата од 2023 година со примена на кумулација со материјали со потекло според правилата од 2012 година, каде што кумулацијата е можна според матрицата.
Пропустливоста е ограничена на оние производи за кои правилата од 2023 година се порелаксирани од правилата од 2012 година: 
· Производи од главите 1, 3 и 16 за преработени рибни производи од Хармонизираниот систем. 
· Индустриски производи класифицирани во главите 25 до 97 од Хармонизираниот систем.
Доколку овие производи се во согласност со правилата од 2012 година, може да се смета дека потекнуваат и според правилата од 2023 година. 
V. Матрица - Известување од Комисијата
Врз основа на статусите наведени во дел III, во Известувањето на Комисијата што ги прикажува можностите за кумулација според старите ПЕМ протоколи, правилата од 2012 година и правилата од 2023 година, ознаката „R“ ги претставува можностите за кумулација според правилата од 2023 година, а ознаката „C“ ги претставува можностите за кумулација според правилата од 2012 година заедно со старите ПЕМ протоколи.
ДС кои ја применуваат Одлуката бр. 2/2024 во врска со преодните одредби, се во позиција да ги применуваат и правилата од 2012 година и правилата од 2023 година со други ДС врз основа на нивните билатерални договори. Затоа, во соодветните полиња од матрицата е наведена ознака „CR“, што ги претставува можностите за кумулирање според двете групи правила.
Симулација на табелата I од Известувањето на Комисијата:
	
	EU
	EFTA
	EG
	TN

	EU
	
	CR
	R
	C

	EFTA
	CR
	
	C
	C

	EG
	R
	C
	
	C

	TN
	C
	C
	C
	


ЗАБЕЛЕШКА: Имињата на ДС во оваа симулација се само за целите на примерот за подобро разбирање. Овој пример не ги одразува реалните можности за кумулација на кој било датум. 
Примери за читање на табелата I:
ЕУ и ЕФТА ги применуваат двата сета на правила меѓу нив – статус CR – бидејќи ги применуваат преодните одредби воведени со Одлуката 2/2024.
Египет ги применува само правилата од 2023 година со ЕУ – статусот R – бидејќи Египет сè уште не ги применува преодните одредби воведени со Одлуката 2/2024.
Тунис може да ги применува само правилата од 2012 година со сите други страни: ЕУ, ЕФТА и Египет, поради статусот C во сите нивни билатерални договори.
ЕУ, ЕФТА и Тунис можат да кумулираат според правилата од 2012 година - статус C.
ЕФТА, Египет и Тунис можат да кумулираат според правилата од 2012 година - статус C.
ЕУ и Египет можат да кумулираат само според правилата од 2023 година - статус R, бидејќи Египет сè уште не ги применува преодните одредби воведени со Одлуката 2/2024.
ЕФТА и ЕУ можат да кумулираат со материјали со потекло од Египет според правилата од 2023 година со примена на Одлуката 2/2024.
Практични примери со пропустливост: 

ЕУ и ЕФТА можат да користат стоки со потекло од Тунис или Египет (распоредени во главите 1, 3, 16 - за преработени рибни производи - и 25 до 97 од Хармонизираниот систем) и да кумулираат во согласност со правилата од 2023 година со примена на пропустливост.
ЕУ и ЕФТА, кои и двете имаат статус CR, можат да кумулираат со материјали со потекло од Египет, според правилата од 2023 година и врз основа на пропустливост. Иако ЕФТА и Египет имаат само C статус, кумулацијата според правилата од 2023 година може да се случи кога материјалите со потекло од Египет според правилата од 2012 година се користат за производство на стоки со потекло од ЕФТА според правилата од 2023 година за извоз во ЕУ, бидејќи концептот за пропустливост се применува помеѓу ЕФТА и ЕУ во согласност со преодните одредби од Одлуката 2/2024. Меѓутоа, ако производите се извезуваат од ЕУ назад во ЕФТА, тогаш од ЕФТА тие повеќе не можат да се извезуваат или кумулираат во Египет според правилата од 2012 година, кои се единствените правила што се применуваат меѓу ЕФТА и Египет.

[image: image5]
ЕУ може да увезува влезни материјали со потекло од Тунис според правилата од 2012 година, статус C. Влезните материјали може да се користат за цели на кумулација во ЕУ според правилата од 2023 година засновани на пропустливост, а понатаму да се извезуваат и кумулираат во ЕФТА. Сепак, понатамошната кумулација не е можна со Египет, бидејќи Одлуката 2/2024 не е применлива меѓу ЕУ и Египет. Производите не можат понатаму да се извезуваат или кумулираат во Тунис според правилата од 2012 година, што е единствениот сет на правила што се применуваат меѓу Тунис и другите. 

VI. Докази за потекло:

Листа на докази за потекло што се издадени или изготвени според важечките законски рамки на 2024 година, а ќе бидат прифатени во 2025 година во рокот на нивната важност, како и во случаи на задоцнето поднесување: 
· Уверенија за движење EУР.1 и изјави за потекло издадени и изготвени според правилата од 2012 година или старите ПЕМ протоколи (прифатени во статус CR и статус C)

· Уверенија за движење EУР-MEД и изјави за потекло EУР-MEД издадени и изготвени според правилата од 2012 година или старите ПЕМ протоколи (прифатени во статус CR и статус C)

· Уверенија за движење EУР.1 и изјави за потекло издадени и изготвени во рамките на Преодните правила за потекло (прифатени во статус CR и статус R)

Листа на докази за потекло што се издадени или изготвени според важечката правна рамка на 2025 година, а ќе бидат прифатени во 2025 и 2026 година во рамките на нивната важност, како и во случаи на задоцнето поднесување:
· Уверенија за движење EУР.1 и изјави за потекло, издадени и изготвени според правилата од 2012 година или старите ПЕМ протоколи (прифатени во статус CR и статус C)

· Уверенија за движење EУР-MEД и изјави за потекло EУР-MEД издадени и изготвени според правилата од 2012 година или старите ПЕМ протоколи (прифатени во статус CR и статус C)

· Уверенија за движење EУР.1 и изјави за потекло издадени и изготвени во рамките на правилата од 2023 година и што ја содржат изјавата „REVISED RULES “ (прифатени во статус CR и статус R)
Листа на докази за потекло кои можат да се издаваат според важечката законска рамка од 1-ви јануари 2026 година и понатаму:
· Уверенија за движење EУР.1 и изјави за потекло издадени и изготвени во рамките на правилата од 2023 година кои повеќе не треба да вклучуваат изјава „ REVISED RULES“

VII. Шифри што треба да се користат во царинските декларации
1. За примена на РЕВИДИРАНИТЕ правила се воведени следниве шифри за приложени документи што се пополнуваат во рубрика 44 од царинската декларација:
	6016
	Уверение за движење ЕУР.1 -РЕВИДИРАНИ ПРАВИЛА ЗА ПОТЕКЛО

	6017
	Изјава за потекло - РЕВИДИРАНИ ПРАВИЛА ЗА ПОТЕКЛО

	6018
	Изјава за потекло од одобрен извозник - РЕВИДИРАНИ ПРАВИЛА ЗА ПОТЕКЛО

	6019
	Изјава од добавувач РЕВИДИРАНИ ПРАВИЛА ЗА ПОТЕКЛО 

	6020
	Долгорочна изјава од добавувач - РЕВИДИРАНИ ПРАВИЛА ЗА ПОТЕКЛО 


VIII. Одобренија за поедноставување на постапката за докажување на потеклото на стоката (статус на одобрен извозник)
Со оглед на тоа дека во периодот од 1-ви јануари 2025 до 31-ви декември 2025 година, примената на правилата за потекло ќе биде предмет на постојани динамични измени заради предвидениот скалест процес на имплементација на правилата од 2023 година и преодните одредби кои доведуваат до три различни статуси помеѓу ДС во текот на 2025 година, имателите на Одобренија за поедноставување на постапката за докажување на потеклото на стоката (статус на одобрен извозник) се должни да поднесат писмено барање за измена или дополнување на Одобрението во случај кога новите законски одредби влијаат на состојбата врз основа на која се донесени Одобренијата.

�  Оваа ознака нема да се толкува како признавање на држава Палестина и не е во спротивност со индивидуалните позиции  на земјите-членки по ова прашање


Оваа ознака не е во спротивност со позициите за статусот и е во согласност со Резолуцијата 1244 на СССР и мислењето на МСП за Декларацијата за независност на Косово


�Службен весник на РСМ број 261/24

